 Տ Ե Ղ Ե Կ Ա Ն Ք
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծի վերաբերյալ
ՀՀ շահագրգիռ մարմինների առարկությունների և  առաջարկությունների վերաբերյալ

	Առարկութան,
առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Սյունիքի մարզպետարան

01//02102-2019

(12.04.2019թ.)
	Նախագծի վերաբերյալ առաջարկություններ չեն եղել:
	Ընդունվել է ի գիտություն։
	

	ՀՀ Վայոց ձորի մարզպետարան      (01/10.2/2015-2019)
18.04.2019թ.
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն։
	

	ՀՀ Լոռու մարզպետարան (01/104,4/02768-2019)

19.04.2019թ.
	N 5 հավելվածով հաստատված Հայաստանի Հանրապետության Լոռու մարզի առողջապահության համակարգի օպտիմալացման ծրագրի վերաբերյալ ներկայացնում ենք մեր առաջարկությունները.

ա) «I. Վանաձոր քաղաք» բաժինը լրացնել հետևյալ նոր բովանդակությամբ 3.2 կետով.

«3.2   «Վանաձորի ինֆեկցիոն հիվանդանոց» փակ բաժնետիրական ընկերության տուբերկուլոզային բաժանմունքը՝ թվով 15 մահճակալ հզորությամբ, փակել: Ազատել և Տնտեսական զարգացման և ներդրումների նախարարության Պետական գույքի կառավարման կոմիտե հանձնել  «Վանաձորի ինֆեկցիոն հիվանդանոց» փակ բաժնետիրական ընկերության տուբերկուլոզային մասնաշենքը՝ սպասարկման համար անհրաժեշտ համապատասխան հողատարածքներով: Թույլատրել «Վանաձորի ինֆեկցիոն հիվանդանոց» փակ բաժնետիրական ընկերությանը, ազատվող մասնաշենքի հաշվեկշռային արժեքների չափով, բաժնետոմսերի ձեռքբերման և մարման միջոցով, նվազեցնել ընկերության կանոնադրական կապիտալի չափը:» 

բ) «I. Վանաձոր քաղաք» բաժինը լրացնել հետևյալ նոր բովանդակությամբ 3.3 կետով.

«3.3 Վանաձորի ինֆեկցիոն հիվանդանոց» փակ բաժնետիրական ընկերության մահճակալների քանակը կրճատել՝ առկա 30 մահճակալից դարձնելով 15 մահճակալ: Միացման եղանակով վերակազմակերպել «Վանաձորի ինֆեկցիոն հիվանդանոց» փակ բաժնետիրական ընկերությունը՝ վերջինս միացնելով «Վանաձորի բժշկական կենտրոն» փակ բաժնետիրական ընկերությանը (205 մահճակալ)` քաղաքաշինական և սանիտարահամաճարակային նորմերին համապատասխան վերանորոգում իրականացնելուց կամ նոր մասնաշենք կառուցելուց հետո: Ազատել և Տնտեսական զարգացման և ներդրումների նախարարության Պետական գույքի կառավարման կոմիտե հանձնել «Վանաձորի ինֆեկցիոն հիվանդանոց» փակ բաժնետիրական ընկերության ինֆեկցիոն մասնաշենքը՝ սպասարկման համար անհրաժեշտ համապատասխան հողատարածքներով: Lրացուցիչ բաժնետոմսեր թողարկելու և տեղաբաշխելու միջոցով ավելացնել «Վանաձորի բժշկական կենտրոն» փակ բաժնետիրական ընկերության կանոնադրական կապիտալի չափը:

գ) «I. Վանաձոր քաղաք» բաժնի 13-րդ կետը շարադրել հետևյալ նոր խմբագրությամբ.

«13. «Վանաձորի բժշկական կենտրոն» փակ բաժնետիրական ընկերության բոլոր ծառայությունները տեղակայել Գ. Նժդեհի փողոց 2/42 հասցեում 2013-2018թթ. ընթացքում կառուցված հիմնական` 12946.09քմ. և ծննդատան 3395.12քմ. տարածքով մասնաշենքերում: «Վանաձորի բժշկական կենտրոն» փակ բաժնետիրական ընկերության գույքի կազմից Հայաստանի Հանրապետության օրենսդրությամբ սահմանված կարգով առանձնացնել և Տնտեսական զարգացման և ներդրումների նախարարության Պետական գույքի կառավարման կոմիտե հանձնել «Վանաձորի բժշկական կենտրոն» փակ բաժնետիրական ընկերության ք. Վանաձոր, Նիզամի փողոց 53/1 հասցեում տեղակայված հիվանդանոցի 3347,26քմ. մակերես տարածքով շինությունը՝ սպասարկման համար անհրաժեշտ 0,32094 հա հողատարածքով (անշարժ գույքի նկատմամբ իրավունքի պետական գրանցան վկայական թիվ 12062012-06-0061), ք. Վանաձոր, Նիզամի փողոց 53/4 հասցեում տեղակայված հիվանդանոցի 220,08քմ. և 253,74քմ. մակերես տարածքով շինությունները՝ սպասարկման համար անհրաժեշտ 0,08765 հա հողատարածքով (անշարժ գույքի նկատմամբ իրավունքի պետական գրանցան վկայական թիվ 12062012-06-0063) և ք. Վանաձոր, Բանակի փողոց թիվ 8 հասցեում տեղակայված բոլոր շինությունները՝ սպասարկման համար առանձնացված հողատարածքներով, բացառությամբ 2229.11 քմ. մակերես տարածքով Նարեկ մասնաշենքից, 259.92 քմ. մակերես տարածքով դիահերձարանից, 180.2 քմ. մակերես տարածքով ախտաբանական մասնաշենքից և վերջիններիս ետնամասում տեղակայված 381.15քմ. և 132.0քմ. մակերես տարածքով ավտոտնակներից (անշարժ գույքի նկատմամբ իրավունքի պետական գրանցան վկայական թիվ 14122018-06-0020): Թույլատրել «Վանաձորի բժշկական կենտրոն» փակ բաժնետիրական ընկերությանը, ազատվող տարածքների հաշվեկշռային արժեքների չափով, բաժնետոմսերի ձեռքբերման և մարման միջոցով, նվազեցնել ընկերության կանոնադրական կապիտալի չափը:»

դ) «I. Վանաձոր քաղաք» բաժինը լրացնել հետևյալ բովանդակությամբ նոր 13.1 կետով.

«13.1 «Վանաձորի բժշկական կենտրոն» փակ բաժնետիրական ընկերության ք. Վանաձոր, Բանակի փողոց թիվ 8 հասցեում տեղակայված 259.92քմ մակերեսով դիահերձարանից շուրջ 132քմ մակերեսով տարածք անհատույց և անժամկետ օգտագործման իրավունքով տրամադրել Առողջապահության նախարարության «Դատաբժշկական գիտագործական կենտրոն» պետական ոչ առևտրային կազմակերպությանը՝ Լոռու մարզային դատաբժշկական փորձաքննությունների բաժնի գործունեությունը կազմակերպելու նպատակով: Դիահերձարանի մնացած՝  127.92 քմ մակերեսով  տարածքում ծավալել «Վանաձորի բժշկական կենտրոն» փակ բաժնետիրական ընկերության պաթոլոգիաանատոմիական ծառայությունը:»

ե) «I. Վանաձոր քաղաք» բաժինը լրացնել հետևյալ բովանդակությամբ նոր 13.2 կետով.

«13.2 «Վանաձորի բժշկական կենտրոն» փակ բաժնետիրական ընկերության ք. Վանաձոր, Բանակի փողոց թիվ 8 հասցեում տեղակայված Նարեկ մասնաշենքը՝ 2229.11 քմ. մակերես տարածքով, սպասարկման համար անհրաժեշտ հողամասով, արտահիվանդանոցային ծառայություններ մատուցելու համար նախատեսված քաղաքաշինական և սանիտարահամաճարակային նորմերին համապատասխան վերանորոգում իրականացնելուց հետո, անհատույց գործարքի միջոցով սեփականության իրավունքով հանձնել «Վանաձորի թիվ 1 պոլիկլինիկա» փակ բաժնետիրական ընկերությանը: Ազատել և Տնտեսական զարգացման և ներդրումների նախարարության Պետական գույքի կառավարման կոմիտեին հանձնել «Վանաձորի թիվ 1 պոլիկլինիկա» փակ բաժնետիրական ընկերության 2134.01 քմ. մակերես տարածքով մասնաշենքը՝ սպասարկման համար առանձնացված՝ 0,2935հա հողատարածքով (անշարժ գույքի նկատմամբ իրավունքի պետական գրանցան վկայական թիվ 1982553): ՀՀ օրենսդրությամբ սահմանված կարգով գրանցել «Վանաձորի թիվ 1 պոլիկլինիկա» փակ բաժնետիրական ընկերության կանոնադրական կապիտալի փոփոխությունը:»

զ) «I. Վանաձոր քաղաք» բաժինը լրացնել հետևյալ բովանդակությամբ նոր 13.3 կետով.

«13.3 «Լոռու մարզային արյան փոխներարկման կայան» փակ բաժնետիրական ընկերությունը տեղափոխել «Վանաձորի բժշկական կենտրոն» փակ բաժնետիրական ընկերության ծննդատան մասնաշենքի նկուղային հարկ՝ թողնելով առանձին իրավաբանական անձի կարգավիճակով: Ազատել և Տնտեսական զարգացման և ներդրումների նախարարության Պետական գույքի կառավարման կոմիտե հանձնել «Լոռու մարզային արյան փոխներարկման կայան» փակ բաժնետիրական ընկերության 214,64քմ. մակերես տարածքով շենքը՝ սպասարկման համար անհրաժեշտ 0,02334 հա հողատարածքով: Lրացուցիչ բաժնետոմսեր թողարկելու և տեղաբաշխելու միջոցով ավելացնել «Վանաձորի բժշկական կենտրոն» փակ բաժնետիրական ընկերության կանոնադրական կապիտալի չափը:»

է) «I. Վանաձոր քաղաք» բաժինը լրացնել հետևյալ նոր բովանդակությամբ 16-րդ կետով. 

«16. Փակել «Վանաձորի թիվ 1 պոլիկլինիկա», «Վանաձորի թիվ 3 պոլիկլինիկա», «Վանաձորի թիվ 5 պոլիկլինիկա» փակ բաժնետիրական ընկերությունների տուբերկուլոզի դեմ պայքարի կաբինետները՝ Վանաձոր քաղաքի տուբերկուլոզային արտահիվանդանոցային ծառայություններն իրականացնելով  «Գուգարք կենտրոնական պոլիկլինիկա» փակ բաժնետիրական ընկերության տուբերկուլոզի դեմ պայքարի կաբինետի միջոցով: 

ը) «V. Ստեփանավանի տարածաշրջան» բաժնի 5-րդ կետի 2-րդ, 3-րդ, 4-րդ և 5-րդ պարբերությունները ճանաչել ուժը կորցրած:  
	1.Ինֆեկցիոն ծառայությունները Վանաձորի ԲԿ՝ դրա համապատասխան տարածքները վերանորոգելուց կամ նոր շենք կառուցելուց հետո տեղափոխելու հետ կապված առաջարկը ընդունվել է:
2. Լոռու մարզային արյան փոխներարկման կայան» փակ բաժնետիրական ընկերությունը առանձին կարգավիճակով թողնելու հետ կապված առաջարկությունը ընդունվել է: 
3.«Վանաձորի թիվ 1 պոլիկլինիկա», «Վանաձորի թիվ 3 պոլիկլինիկա», «Վանաձորի թիվ 5 պոլիկլինիկա» ՓԲԸ-ների  տուբերկուլոզի դեմ պայքարի կաբինետները փակելու և տուբերկուլոզային  արտահիվանդանոցային ծառայությունը  «Գուգարք կենտրոնական պոլիկլինիկա» ՓԲԸ  տուբերկուլոզի դեմ պայքարի կաբինետի միջոցով իրականացնելու մասին առաջարկը չի ընդունվել:
	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:

3.Մասնավորապես Վանաձոր քաղաքում, հաշվի առնելով թիվ 1 պոլիկլինիկայի հեռավորությունը Գուգարք պոլիկլինիկայից, առաջարկվում է միավորել այս երկու կաբինետները, Գուգարք պոլիկլինիկայում կենտրոնացնելով նաև ՏԲ լաբորատոր և ռենտգեն ախտորոշիչ ծառայությունները և պահպանել քաղաքի երկու հեռավոր ծայրերում գործող և բժշկի ամենօրյա հսկողությամբ հիվանդներին դեղեր տրամադրող թիվ 3 և թիվ 5 պոլիկլինկաների ՏԲ կաբինետները: 

Նշվածի համար հիմք է ընդունվել նաև «Գուգարք» կենտրոնական պոլիկլինիկայի մատչելի աշխարհագրական դիրքը, համեմատաբար լավ շենքային պայմանները և ախտորոշիչ հնարավորությունները: Հաշվի է առնվել նաև այն, որ «Գուգարք» պոլիկլինիկան առաջիկայում համալրվելու է նոր` բազմաֆունկցիոնալ ռենտգեն սարքով, ինչը շատ կարևոր է հիվանդության ժամանակին ախտորոշման և բուժման ընթացքին հետևելու համար:

	ՀՀ Գեղարքունիքի մարզպետարան      (01//2491-2019)

18.04.2019թ.
	Առաջարկում եմ <<Մարտունու ԲԿ>> ՓԲԸ-ի հին շենքի <<Ա>> մասնաշենքը 2800մ2 մակերեսով  թողնել <<Մարտունու ԲԿ>> ՓԲԸ-ի տնօրինության տակ՝ նոր մասնաշենքի շահագործման ընթացքում հնարավոր խնդիրներ առաջանալու դեպքում նաև հին մասնաշենքի օգտագործման համար, ինչպես նաև անհաղթահարելի ուժի ազդեցության ժամանակ (բռնկումներ, պատերազմական իրավիճակ և այլն) շահագործելու նպատակով, որպես հիվանդանոցային տարածք՝ բժշկական օգնություն և սպասարկում իրականացնելու համար։
	Առաջարկությունն ընդունվել է:
	Նախագծում կատարվել է համապատասխան փոփոխություն:

	ՀՀ Շիրակի մարզպետարան
01//02979-2019 (18.04.2019թ.)
	Նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն։
	

	ՀՀ կառավարությանն առընթեր անշարժ գույքի կադաստրի պետական կոմիտե
ՍՊ/2922-19 (16.04.2019թ.)
	Հայաստանի Հանրապետության կառավարության որոշման նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն։
	

	ՀՀ արդարադատության նախարարության իրավաբանական անձանց պետական ռեգիստրի գործակալություն

(13/7975-19)
15.04.2019թ.
	   1. Նախագծի ամբողջ տեքստում կազմակերպությունների անվանումներն անհրաժեշտ է ճշտել, նշելով այդ կազմակերպությունների պետական գրանցման համարները:
  2. Նախագծում կազմակերպությունների միացմանը վերաբերող բոլոր մասերում «լրացուցիչ բաժնետոմսեր թողարկելու և տեղաբաշխելու միջոցով ընկերության կանոնադրական կապիտալի չափը ավելացնելու մասին» դրույթներն անհրաժեշտ է հանել, քանի որ նշված հարցերը կարգավորված են «Բաժնետիրական ընկերությունների մասին» Հայաստանի Հանրապետության օրենքով:

   3. Նախագծում կազմակերպությունների միացմանը վերաբերող բոլոր մասերն անհրաժեշտ է խմբագրել՝ նկատի ունենալով, որ վերակազմակերպման արդյունքում գործունեությունը դադարած կազմակերպություններից գույք հետ վերցնելն անհնար է:

   4. Նախագծով նախատեսվում է պետական ոչ առևտրային կազմակերպության վերակազմակերպում բաժնետիրական ընկերությանը միացման ճանապարհով, սակայն պետական ոչ առևտրային կազմակերպությունը բաժնետիրական ընկերությանը կամ բաժնետիրական ընկերությունը պետական ոչ առևտրային կազմակերպությանը միացման ճանապարհով վերակազմակերպում հնարավոր չէ իրականացնել, քանի որ օրենքով նման վերակազմակերպման հնարավորություն նախատեսված չէ:

    5. Որոշման նախագծի 3.3-րդ կետը առաջարկվում է շարադրել հետևյալ խմբագրությամբ՝ 

3.3 «Վանաձորի ինֆեկցիոն հիվանդանոց» փակ բաժնետիրական ընկերության մահճակալների քանակը կրճատել՝ առկա 30 մահճակալից դարձնելով 15 մահճակալ: Միացման եղանակով վերակազմակերպել «Վանաձորի ինֆեկցիոն հիվանդանոց» փակ բաժնետիրական ընկերությունը՝ վերջինս միացնելով «Վանաձորի բժշկական կենտրոն» փակ բաժնետիրական ընկերությանը (205 մահճակալ): Ազատել և Տնտեսական զարգացման և ներդրումների նախարարության Պետական գույքի կառավարման կոմիտե հանձնել «Վանաձորի բժշկական կենտրոն» փակ բաժնետիրական ընկերությանը «Վանաձորի ինֆեկցիոն հիվանդանոց» փակ բաժնետիրական ընկերությունից փոխանցված ինֆեկցիոն մասնաշենքը՝ սպասարկման համար անհրաժեշտ համապատասխան հողատարածքներով: Լրացուցիչ բաժնետոմսեր թողարկելու և տեղաբաշխելու միջոցով ավելացնել «Վանաձորի բժշկական կենտրոն» փակ բաժնետիրական ընկերության կանոնադրական կապիտալի չափը:
	1. Առաջարկությունն ընդունվել է մասամբ:
2. Առաջարկությունն ընդունվել է:

3.  Առաջարկությունն ընդունվել է:

4.  Առաջարկությունն ընդունվել է:

5.  Առաջարկությունն ընդունվել է:
	1. Ճշգրտվել են բոլոր կազմակերպությունների անվանումները, միաժամանակ,  կազմակերպությունների պետական գրանցման համարները չեն նշվել նախագծում դրանց ճշգրտման համար հիմք հանդիսացող  էլեկտրոնային համակարգում առկա անհամապատասխանությունների պատճառով:
2. Նախագծում կատարվել է համապատասխան փոփոխություն:

3.  Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:

5.  Նախագծում կատարվել է համապատասխան փոփոխություն:
*Նախագծի վերախմբագրման արդյունքում 3․3 կետում առաջարկվող փոփոխությունը արտացոլված է 2-րդ ենթակետի բ․ /լրացվող 3․3/ և գ․ /լրացվող 3․4/։ 

	ՀՀ տարածքային կառավարման և զարգացման նախարարություն
(01/15․1/3686-19)

22.04.2019թ.
	Հաշվի առնելով «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ Լոռու մարզպետարանի կողմից ներկայացված դիրքորոշումը՝ առաջարկում ենք կազմակերպել լրացուցիչ քննարկում ՀՀ Լոռու մարզպետարանի ներկայացուցիչների մասնակցությամբ:
	Առաջարկությունն ընդունվել է:
	ՀՀ Լոռու մարզպետարանի ներկայացուցիչների հետ իրականացվել է հավելյալ քննարկում, ինչից հետո Նախագծում կատարվել են համապատասխան փոփոխություններ:

	ՀՀ ֆինանսների նախարարություն
(01/8-3/6549-2019)

19.04.2019թ.
	Նախագծի 4-րդ կետի 2-րդ ենթակետով առաջարկվում է սահմանել, որ նշյալ որոշմամբ նախատեսված շենքերի առանձնացման ժամանակ հաշվարկվող ավելացված արժեքի հարկը վճարվում է «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 9-րդ կետով սահմանված կարգով:

Այդ կապակցությամբ, հայտնում ենք, որ ՀՀ հարկային օրենսգրքի 135-րդ հոդվածի 1-ին մասի համաձայն՝ ռեզիդենտ շահութահարկ վճարողը պարտավոր է ընթացիկ հարկային տարվա յուրաքանչյուր եռամսյակի համար՝ մինչև տվյալ եռամսյակի վերջին ամսվա 20-ը ներառյալ, կատարել շահութահարկի կանխավճարներ՝ նախորդ հարկային տարվա շահութահարկի գումարի 20 տոկոսի չափով կամ եթե տվյալ հարկ վճարողը նույն հոդվածի 4-րդ մասով սահմանված կարգով ընտրել է շահութահարկի կանխավճարների կատարման այլընտրանքային եղանակը, կատարել շահութահարկի կանխավճարներ ընթացիկ հարկային տարվա յուրաքանչյուր եռամսյակի համար նախորդ եռամսյակի ընթացքում ապրանքների մատակարարումից, աշխատանքների կատարումից և (կամ) ծառայությունների մատուցումից ստացվող եկամուտների երկու տոկոսի չափով: Հետևաբար, Նախագծով սահմանված գործարքների իրականացման արդյունքում բժշկական կենտրոնների մոտ կարող է առաջանալ նաև շահութահարկի կանխավճարներ կատարելու պարտավորություն: 

Հաշվի առնելով վերոնշյալը՝ առաջարկում ենք Նախագծում «ավելացված արժեքի հարկը» բառերից հետո լրացնել «և շահութահարկը» բառերը՝ հաշվի առնելով այն հանգամանքը, որ Նախագծով սահմանված գործարքների իրականացման արդյունքում բժշկական կենտրոնների առաջացող շահութահարկի վճարման պարտավորությունը նույնպես ենթակա է պետական բյուջեից փոխհատուցման: Ընդ որում, հիշյալ գործարքների իրականացման ժամանակ հաշվարկվող ավելացված արժեքի հարկը և շահութահարկը ենթակա են փոխհատուցման ոչ թե «Հայաստանի Հանրապետության 2018 թվականի պետական բյուջեի մասին» ՀՀ օրենքի, այլ «Հայաստանի Հանրապետության 2019 թվականի պետական բյուջեի մասին» ՀՀ օրենքի համաձայն:
	Առաջարկություններն ընդունվել է:
	Նախագծում կատարվել են համապատասխան փոփոխություններ:

	Պետական գույքի կառավարման կոմիտե
(01/22.32/3140-19)

08.05.2019թ.
	1. Նախագծում սահմանել, թե ով է որպես փոխատու կողմ հանդիսանալու Նախագծի 1-ին կետի 1-ին ենթակետի ա) պարբերությունից, 1-ին կետի 2-րդ ենթակետի դ) պարբերությունից, 1-ին կետի 5-րդ ենթակետի  ա) պարբերությունից Դատաբժշկական գիտագործական կենտրոն պետական ոչ առևտրային կազմակերպության հետ կնքվող գույքի անհատույց օգտագործման պայմանագրում: 

 
2. Նախագծի 1-ին կետի 1-ին ենթակետի ա) պարբերությունը պարունակում է անորոշություն, մասնավորապես` նշված պարբերությամբ նախատեսվում է Մարտունու բժշկական կենտրոն փակ բաժնետիրական ընկերության գույքի կազմից առանձնացված դիահերձարանի շենքը անհատույց և անժամկետ օգտագործման իրավունքով տրամադրել Դատաբժշկական գիտագործական կենտրոն պետական ոչ առևտրային կազմակերպությանը` Գեղարքունիքի մարզի Մարտունի քաղաքի դատաբժշկական փորձաքննությունների բաժնի գործունեությունը կազմակերպելու նպատակով, մինչդեռ Մարտունու բժշկական կենտրոն փակ բաժնետիրական ընկերությանն է հնարավորություն ընձեռնվում տվյալ տարածքում անհատույց հիմունքներով պաթալոգիաանատոմիական դիահերձումներ իրականացնելու համար:

3. Նախագծի 1-ին կետի 2-րդ ենթակետի բ) և զ) պարբերությունները համապատասխանեցնել նաև Հայաստանի Հանրապետության քաղաքացիական օրենսգրքի 64-րդ հոդվածի 2-րդ մասի պահանջին:


4. Նախագծի 1-ին կետի 5-րդ ենթակետի  բ) պարբերությամբ լրացվող 10-րդ կետում նշված միացման ձևով վերակազմակերպել` միացնելով վերջիններս բառերը փոխարինել վերակազմավորման ձևով վերակազմակերպել բառերով:


5. 5-րդ կետի դ) պարբերությամբ լրացվող 11-րդ կետում նշված միացման ձևով վերակազմակերպել` միացնելով այն բառերը փոխարինել վերակազմավորման ձևով վերակազմակերպել բառերով:


6. Նախագծի 4-րդ կետի 1-ին ենթակետում նշված ստորագրման բառը փոխարինել նոտարական վավերացման բառերով, իսկ գնարցման բառի վրիպակն ուղղել:


7. Նախագծում նախատեսել նոր դրույթ` Նախագծից բխող գույքի հանձնման-ընդունման աշխատանքների և դրանց կատարման ժամկետների վերաբերյալ:
	1.Առաջարկություններն ընդունվել է:
2.Առաջարկությունն ընդունվել է:
3. Առաջարկությունն ընդունվել է: 

4.  Առաջարկությունն ընդունվել է:
5.  Առաջարկությունն ընդունվել է:
6. Առաջարկությունն ընդունվել է:
7. Նախագծով նախատեսված գույքի ընդունման-հանձնման ժամկետները սահմանված են Նախագծի 2-րդ և 3-րդ կետերով:
	1. Նախագծով սահմանված որպես փոխատու հանդիսավող կազմակերպությունների վերաբերյալ կատարվել է նշում:
2․ Կետը վերախմբագրվել է: 

3․ Նախագծում կատարվել է համապատասխան փոփոխություն:
4․ Նախագծում կատարվել է համապատասխան փոփոխություն:
5. Նախագծում կատարվել է համապատասխան փոփոխություն:

6. Նախագծում կատարվել է համապատասխան փոփոխություն:


	Արդարադատության նախարարություն (01/14/11517-19)

03.06.2019թ.

	«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:


	Ընդունվել է ի գիտություն։
	


